
 …na mongongo na ngai mpo na mayangani ebele, zomi
na mitano na Arizona. Tolekisaki ntango moko kitoko.

Nkolo Yesu apambolaki biso na ndenge ya koleka, ya kofuluka
mpenza. Bamekaki kosalela mwa moke lolenge ya kosala ya
Nkolo, nazolikya ete, oyo ekoki kozala lolenge malamu ya
koloba yango, kokenda kuna mpe kopelisa móto na esika yango,
liboso. Nakendeki kuna mikolo ebele liboso ya ntango, nasálaki
mayangani zomi to zomi namibale namangombaminene nyonso
yamotuya na Phoenixmobimba, Sunnyslope, ná Tempe náMesa,
na etúka wana mobimba, mpe napelisaki móto zinga-zinga na
yango, tóloba, na nsima nasalaki ete nyonso ékutana na mpokwa
mitano ya likita. Mpe ezalaki likita oyo eleki monene mpenza,
oyo tosálá na Amerika ya Nordi. Ezalaki likita moko monene.
Ezalaki bilei ya ntongo na monene koleka, mpe—mpe lisusu li—
limpati na mpokwa wana.

2 Nayebi mpenza te bato boni bazuaki Molimo Mosanto.
Ezalaki—ezalaki kikoto mpenza komona ndenge mingi bazuaki
Molimo Mosanto, mpe ndenge mingi babikisamaki na maládi
mpe—mpe babikisamaki na molimo, e—ezali mpenza malamu
mingi. Boye, tozongisi matondi na Nzambe, wana tozali komona
ntango kokende liboso. Bato mingi ya lokumu bayaki. Moko
na…

3 Likambo oyo ekosepelisa Ndeko Neville mingi. Namonaki
motei moko ya Presbyterien, ya Université monene koleka ya
ba-Presbytérien na…na ekólo oyo, kobína na Molimo. Oh,
la la, ezalaki mpenza likambo, azuaki Molimo Mosanto. Na
bongo ayebisaki ngai, alobaki: “Nazali na moko ya ba-bande na
yo.” Alobaki: “Ezalaki malamu mpenza te.” Alobaki: “Ezalaki,
tóloba, bongo-bongo, kasi,” alobaki, “namemaki yango na
eteyelo na biso mpe nayokisaki yango.” Mpe alobaki…Lokola
azali moto monene ya psychologie kuna, afandisaki bango
nyonso kimia. “Ee, basengelaki koyoka Yango mbala moko, ata
bongo,” alobaki bongo. Mpe alobaki ete azalaki na…

4 Mpe alobaki ete abandaki kobína na Molimo na losambo
na ye, nsima na ye kozua Molimo Mosanto, mpe balobaki:
“Reverend, ntango nini okoyekola mabina ya sika?”

5 Alobaki: “Ntango eyanganelo na ngai ekoyekola oyo.”
Nakanisaki wana ezalaki mpenza kitoko, boyebi, bokitani ya
ba-Presbytérien, iyo, alobaki: “Ntango eyanganelo na ngai
ekoyekola oyo.” Boye, ezali likambo moko ya malamu. Ezali
lokola mwa bebé, ya sika mpe azali ata…Ee, boyebi eloko oyo
asengelaki kozala, mpo na kozala molakisi ya psychologie na

Université ya monene koleka ya ba-Presbiterien na Boston, ee,
ezali na États-Unis.
6 Namonaki moko ya minganga minene ya lipaso ya motema
ya lopitaloMayo koteya, Nsango-malamunaMolimompe koloba
minoko na sika. Oh, la la! Namonaki specialiste mosusu, ye
azalaki Adventiste du Septième jour, ya…Ye a—a—azalaki
specialiste ya motema ná mongongo mpe, ye mpe, mobange
ya moto, azuaki libatisi ya Molimo Mosanto. Azuaki Yango.
Na mpokwa moko natielaki ye maboko na kati ya lopángo
yango, mpe azuaki Molimo Mosanto. Boye tozali…makambo
ezali ebele mpenza, oyo Nkolo na biso asalaki, oyo tozozongisa
matondi mpo na yango, mpe koleka mingi ndenge tozali komona
mbala oyo.
7 Nabongo nalobaki na bango: “Bozali koyebampenza ngonga
oyo tokómi, wana bangondo oyo balálaki babandi kosénga
mafuta?” Ezalaki na ntango wana nde Mobali-na-libala ayaki,
mpe bato, baoyo bamíléngélaki bakótaki. Oh, nazali na esengo
mingi ya koyeba ete tozali kobika awa na mikolo oyo ya nsuka.
Bomoni? Nandimi ete tozali kobika na moko na bantango ya
somo mpenza koleka oyo mokili esílá koleka na yango, kaka
liboso mpenza na Boyei na Nkolo. Ezali malamu mingi, boye
te? Bókanisa naino, ata na ntango nini sikawa, Makomi nyonso
ekómi pene na kokokisama! Na bongo, tozali kozela Ye ata na
ntango nini. Mpe tosengelaki kobika mpenza na nsé na bilikya
ya ndenge wana, ete, ata na ntango nini, ekoki kosalema. Bózala
kati na kobondela, bómilengela!
8 Na moko na masolo ya moto na moto lelo, ngai, moko,
nakútanaki na misionére moko ya Formose, mwasi ya mpiko,
ya mibu ntuku nsambo na misato, kasi okokanisa ete azali na
mibu pene na ntuku minei na mitano. Azali e—elenge Mwasi
kino lelo, mpe asengelaki kozala mwasi moko kitoko na bolenge
na ye. Alobaki ete akólaki na libota ya Baklisto, epai “iyo”
elingaki koloba iyo, mpe “te” elingaki koloba te. Mpe akólaki na
nsé ya malakisi ya sikisiki wana. Alobaki: “Ndeko Branham, na
mibu pene na, oh,” alobaki, “pene na mibu mwambe, nakanisaki
ete napésaki bomoi na ngai na Nkolo Yesu.” Alobaki: “Pene
na mibu zomi na mibale, nabendamaki na motei moko boye
ya denomination, ete nasengeli kozua lipamboli ya mibale,”
mpe alobaki, “mpe nakweiyaki na libunga mpenza na likambo
yango.” Kasi alobaki: “Pene na mibu zomi na nsambo, nazuaki
mpenza Molimo Mosanto.” Mpe azóngi awa sikawa azali koluka
kolamusa mangomba mosusu ya ba-Batiste oyo elali mpongi.
Alobaki ete soki—soki asilá komona eloko moko oyo “ekúfá,”
ye moko azali Batiste, alobaki, “ezali mangomba ekúfá ya ba-
Batiste, oyo awa.” Abengaki yango “bandako-ya-bibembe.”
9 Nalobaki: “Ee, nabanzi ete ntango moto azali na kati
ya etumba…” Nakanisi ete sikawa azali…Bókanisa naino,
ngai ná mibu ntuku mitano na mibale, ye azalaki kuna

lokola misionére liboso ngai nábotama. Bongo, nakanisaka ete
nabandáki kokóma mobange mingi mpo na kokende na elanga
ya koteya. Mpe namilobeli: “Oh, la la, limbisa ngai, Nkolo.”
10 Kasi ye, azali naino makasi, ná makoki mpe mayele
nyonso mpenza. Mpe ayebisaki ngai makambo oyo abikelaka
na mobembo, mpe lolenge oyo bato bazali na bosenga ya
Nsango-malamu na Formose, na—na Chine, mpe na Japon, mpe
bongo na bongo. Boye balongolaki ye na elanga ya mosala,
balobaki: “Okoki kokende na bilanga ya mosala te, nsima na
yo koleka mibu ntuku nsambo, oyebi.” Boye bazongisaki ye.
Kasi akolinga na ye kofanda kimia te, azokendeke na makita
nyonso oyo ya ba-Batiste. Mpe alobaki: “Billy Graham,” alobaki,
“lolenge oyo azalaki koteya nsango ya ba-Batiste, ezalaki
koyokisa lingomba Batiste nsoni.” Alobaki: “Azomema bango
mosika mingi mpenza te mpo bázua Molimo Mosanto,” alobaki.
Oh, ndeko mwasi, kangama mpenza ná yango. Ezali malamu.
Alobaki ete ba-Chinois wana kuna, alobaki ete azalaki koboya
kotika bango bákoba bongo, kaka mpo balobi: “Tondimi Yesu
Klisto.” Alobaki: “Ezalaki malamu,” kasi alobaki ete asalaki ete
bátikala wana kino eloko moko ésalema, na ntango wana nde
bazalaki kokóma Baklisto ya solosolo.
11 Nalobaki: “Lolenge wana nde esalemaka, ndeko mwasi.
Yébisa bango, bátikala kino eloko moko ésalema.”
12 Bongo soki bantóma bálobaka, sikawa, nsima na mikolo
libwa: “Tondimi ete tozui Yango, bomoni, tóyamba Yango bobele
na kondima mpe tókoba na mosala na biso”? Bomoni, elingaki
kosimba ata moke te. Bazelaki wana kino ntango bayebaki ete
eloko moko esalemaki. Mpe yango nde kókóso na biso lelo,
totikalaka ntango molai mpenza te. Ee, yango wana, nsima
na yango tobikaka bomoi ya ndenge nyonso, tosalaka nyonso,
etungisaka biso te, mpo totikalaka wana ntango molai mpenza
te. Lelo tozali na kati, lobi tozali libanda, mpe boye ná boye. Soki
totikali ntango molai mpenza na lolenge ete ókóta mpe ókanga
ekuke nsima na yo, boye okotikala wana. Otiami elembo kino na
mokolo ya lisiko na yo. Nazali mpenza na esengo na ntina na
yango.
13 Mpe tolekisaki ntango malamumpenza, ndenge nalobaki, na
Phoenix mpe na valley mobimba ná Baklisto mingi oyo bazalaka
kuna, mingi kati na bango koyikáká mpiko ná bomoi na bango.
14 Nakendaki na South Mountain, ngai ná mwasi na ngai kuna
na nsima. Mokolo moko ntango, baninga na ngai, ndeko na ngai
ya mobali, Doc, atikalaki ná bana mibale oyo ya basi, mpe—
mpe Ndeko mobali ná Ndeko mwasi Wood batikalaki ná oyo
ya mobali, mpe ngai ná mwasi na ngai tosalaki mobembo ya
babálani ya sika.Mpe alobaki: “Bill, oyebi, mobembo oyo ezalaki
mpenza ya babálani ya sika, koleka oyo ya liboso.” Alobaki:
“Mbala ya liboso oyo tokendeki namobembo ya babálani ya sika,

eloko bobele moko oyo nasálaki ezalaki kofanda na moláko mpe
kozela óuta na bokila,” alobaki bongo.
15 Nasalelaki mwa mayele moko boye, tóloba, boyebi.
Namilobelaki: “Ee, sikawa, nazali na mbongo mingi te.”
Nabómbáká mwa mbongo oyo esengelaki, na linzanza ya levíre,
mpo nákende namobembo ya bokila, mpe nzokande nasengelaki
kobála na eleko ya automne yango. Boye, namílobelaki:
“Tokosala yango nyonso mbala moko,” boyebi. Mpe—mpe lokola
nazalaki kokende na mobembo ya bokila, elingaki mpe kozala
mobembo ya babálani ya sika, boyebi, boye, tosangisaki yango
nyonso. Kasi mbala oyo, tofutaki mpo na yango, mpe tobimaki
mpenza, mpe, ee, tolekisaki ntango malamu.
16 Mpemingi kati na bango bautaki na tabernacle oyo. Nabanzi
eteNdeko Sothmann, libota na ye ezali kuna na suka,mpeNdeko
Tom Simpson ná bamosusu, ná Ndeko Maguire, biso nyonso
tolekisaki bantango malamu kati na Nkolo.
17 Na bongo, tokendaki likoló na South Mountain, oyo ezali
mpenza na sudi ya Phoenix, mpe tomataki mosika na motungisi
oyo ezalaka kuna. Hm! Motungisi na engumba ya mikolo oyo!
Kokamwa te ete ntango bato babandaki koyíkana na mokili,
lisumu, ná botomboki ekotaki. Natómbolaki miso kuna, mpe
tofándaki likoló mpenza mpo tókoka komóna valley ya Phoenix,
nalobaki na mwasi na ngai: “Nazomituna, uta ntango tofandi
awa na miníti zomi na mitano oyo, mbala boni bato basíli
kotánga Nkombo na Nkolo mpamba na engumba wana?” Hmm?
18 Pene na, ee, na bingumba minene, soki tozui Tempe ná—
ná Sunnyslope, ná bisika mosusu wana, nabanzi ezali na
bato pene na milió oyo bazalaka na valley yango. Nalobaki:
“Eleki mibu nkama misato, eloko moko ezalaki te awa, kaka
banzete ya nzube ya cactus ná bambwá ya zamba. Mpe ntango
mosusu, na miso ya Nkolo, elingaki kozala malamu soki ezalaki
lisusu ndenge wana.” Ya solo. Ata engumba monene—monene
oyo batongá kuna, ná bandako kitoko mpe bongo na bongo,
ezali kitoko. Kasi elingaki kozala malamu, elingaki kozala
malamumingi koleka soki mibali ná basi bazalaki kotambola na
babalabala ná maboko batomboli likoló, kokúmisáká Nzambe
mpe kozóngiseláká Ye matondi. Kasi na esika na yango, bazali
kotúka, kosala bisálélá, komela masanga. Tika kaka civilisation
ékóta, mabe mpe ekómaka wana.
19 Nalobaki: “Bikóbo boni esalemaki lobi na mpokwa, lobi
na mpokwa na engumba oyo! Bato boni balángwaki masanga!
Mabota boni…Makambo boni—boni ya mobulu esili kosálema
na ngonga moko oyo euti koleka, na engumba monene oyo!”
20 Mpe mwasi na ngai alobaki na ngai, na bongo alobaki
likambo moko ya boye, wana nazalaki kokanisa: “Ezalaki na
ntina nini mpenza mpo na koya awa? Mpo na nini otikaki ndako
mpo na koya awa?”

21 Bongo nalobaki: “Likambo ezali boye. Nsima na nyonso
wana, na ntembe te, ezali na batomingi oyo basalaka bongo, kasi
ezali mpe na etóngamoke na nsé kuna. Mabondeli ya sembo boni
emataki lobi na mpokwa kuna, ntango bato bazalaki kokende na
losambo?”
22 Mpe Azalaki malamu mingi mpo na biso na lolenge ete
masambo etóndaki mpenza na bato liboso moi ékita, mpe
bakokaki ata kokota te na balopango zinga-zinga na yango. Mpe
bibongiseli wana ná nyonso wana, Nkolo asopaki Molimo na Ye
mpe apambolaki bango. Natiaki mai na monoko te, nakóbaki
kaka kobéta makasi ná Nsango-malamu. Mpe mbala mosusu, na
ntembe te, ezalaka matata mingi, kasi yango nde nzela bobele
moko oyo ngai nayebi. Ezali matata awa. Boye, ekozala lisusu
matata koleka na Esambiselo, epai tosengeli kokutana ná yango.
Boye, na nyonso wana, ezalaki likambo moko ya nkembo. Mpe
tolingi kozongisa matondi na losambo awa mpo na kobóndela
mpe kotelema ngwi mpo na biso, mpe—mpe kobátela biso pene
na ekulusu.
23 Sikawa lokola nazongi na ndako, na nsima nayei awa,
nalingaki ntango mosusu koya awa na ntongo mpo na kobondela
mpo na babeli mosusu. Nazali na lisolo na bato mingi oyo
bazali kozela ete náyamba bango, makambo oyo mosusu na
yango, natalaki yango mikolo mibale to misato oyo eleki,
kobanda ntango nakómaki awa, ezalaki kozela sanza mobimba
uta nakendeki. Boye, bazali komeka kobengisa bango awa na
lombangumpenza, kobengisa bango na bisika ndenge na ndenge,
epai wapi bazuami.
24 Soki Nkolo alingi, pene na mpóso mibale oyo ekolanda,
nakokende na Tucson, yango ezali na ngambo ya nsé. Sikawa
bato na mombongo mbala oyo, mpo bókoka kobondela mpo
na yango…Nalingaka ata moke te kosala likambo moko kino
nándima naino liboso ete ezali mokano ya Nkolo. Sikawa,
likita oyo elandi ekozala na Modesto, na nsima, kolongwa wana
kino na Washington, etúka ya Washington, mpe na Zurich, na
nsima na Palestine, na nsima nde kokenda na Afrika ya Sudi.
Nyonso wana ekosalema kati na ngonga oyo ná sanza yaMotoba.
Babengisaki ngai mpo koteya na makita nyonso oyo. Ekoki
kopesa ngai libaku ya kokende lisusu kino na Afrika ya Sudi.
Bango babengaka, sanza nyonso tozuaka ba-invitations. Kasi
soki moko…
25 Bokabwani ezali monene na kati ya mangomba, mangomba
ya ba-Pantekotiste. Mpe soki okei na ngámbo moko, ngámbo
mosusu ekolinga kozala na eloko moko te ya kosala na yango.
Mpe bakolinga kosala elongo te, boye namitiaki mwa pembeni,
ekokisi mibu mitano sikawa, ná mbéla moko na motema na
ngai ya kokende kuna. Sikawa, ntango mosusu soki bato na
mombongo bayambi ngai, ekokoka na yango mpo na kofandisa
likambo, wana ekozala na ngámbo nyonso mibale, bomoni, na

boye yango ekosala ete bango nyonso bákutana kuna. Bango
nyonso bakosengela koya koyokana ná yango mpo bosenga ya
misolo ya—bosenga ya mangomba na bango ezali na likambo
kuna, boye, basengeli koya mpo na komilongisa, bomoni. Boye,
ntangomosusu ekoki kozalamokano yaNkolo, ata bongo, nayebi
te. Ezali koyokana malamu, kasi nayebi te.
26 Na nsima, na mobu oyo, Ndeko Borders apesaki ngai nzela
ya kolanda, to, ba-invitation. Mpe, na bosembo, ezalakai buku
ya monene boyembala mibale oyo eyei kobanda Nowéle oyo euti
koleka, ya ba-invitation na bisika ndenge na ndenge. Eleki mingi
mpo na bongó ya moto, komeka koyanola na nyonso wana, boye
nazuaki ata na moko te kati na yango. Nakosala kaka liyángani
moko, bongo kozela mpe kotala esika oyo Nkolo akoyebisa ngai
nákende kolongwawana, bongo nde nakokende na oyo elandi, na
bongo na oyo elandi, mpe bisika nyonso Akoyebisa ngai nákende.
Boye, bóbondela mpo na ngai.
27 Nazoyeba lisusu mobu eleki, nazalaki kuna ná Ndeko
mobali…to Ndeko mwasi Cox kuna, ntango Ndeko
Arganbright abengaki ngai mpo násala mobembo na Anchorage.
Bongo soki nákendeke kuna, kaka na kokanisakanisa ete ezalaki
na yango mabe te?
28 Sikawa, nazalaki kokanisa yango, kokanisakanisa, natéyaki
na ntina na likambo yango. Nalobaki, ntango nakendeki kuna,
nalobaki na bandeko oyo batálaka makambo ya bande: “Bósala
ata bande moko te. Bókende kuna te mpo na kosala ba-bande,
nakoteya kaka mateya moko oyo nateyaki awa.” Nakanisi ete
nateyaki liteya moko oyo nateyaki awa, baoyo nyonso etikali
ezalaki ya sika. Mpe Ndeko Maguire azali na yango, yango
nyonso.
29 Kokanisakanisa. Boye, soki nákendeke kuna
kokanisakanisa, na ntembe te elingaki kosalema ndenge
mosusu, na ndenge oyo esalemaki, emononeli yango elingaki
kokokisama te. Kasi emononeli yango ekokisamaki, mpe bino
nyonso boyebi yango, ndenge Nkolo apámbolaki mpenza.
30 Sikawa, ezali na likambo mosusu oyo eumeli na motema na
ngai ntango molai. Lingomba, bóbondela mpo na yango. Bino
nyonso awa boyebi ete uta bomwana na ngai, natikálá kosepela
na etúka oyo te. Motema na ngai mobimba ezalaka ntango
nyonso na mposa makasi ya kokende na Westi. Mpe nazoyeba
lisusu ntango nazalaki kokata matiti mpo na bokilo na ngai
ya mwasi kuna na ndako moke oyo ezalaki…oyo ezalaki ya
losambo oyo, na lopango yango. Nafandaki na bibuteli, mpe
Molimo Mosanto asololaki na ngai, Alobaki: “Nakoki kokoba
kopámbola yo te kino ótosa Ngai na mobimba, lokola Abraham.”
Bomoni? Mpe, Abraham, Nzambe ayebisáká ye ete ákabwana
ná bamosusu mpe ákende ye moko. Kasi, ntango akendeki,
amemaki elongo na ye tata na ye ná mwana ya ndeko na ye.

Kino ntango Abraham atosaki Nzambe na mobimba, na ntango
yango nde nyonso oyo Nzambe alakáká ye ekokisamaki. Mpe
ekangeli yango, moko na makambo oyo ezalaki kokanga ngai
awa, ezalaki mama na ngai. Boyebi yango. Sikawa mama asili
kokende mpo na kozala ná Nkolo Yesu. Mpe na—nayebi te
ngámbo nini kobaluka, eloko nini kosala, boye bóbondela mpo
na ngai.
31 Sikawa, Ndeko Neville, namataki na etumbelo,
namilobelaki: “Ee, nakokende kuna.” Moto moko akutanaki
na ngai mpe alobaki: “Oh, la la, bazali na mosala monene
mpenza na mpokwa oyo.” Alobaki: “Bakozala na mosala ya
mateya, mosala ya banzembo, mosala ya mabondeli, na nsima
bakokongola makabo, alobaki ete bakosala mpe mosala ya—ya
bosukoli makaká, elambo, ná libátisi.”
32 Namilobelaki: “Mawa mpo na Ndeko mobali! Oh! Oh
la la, nyonso wana, nayebi oyo yango ezali, ntango mosusu
nsima na koteya makasi na ntongo oyo.” Sikawa, namilobelaki:
“Nakokende kuna, ntango mosusu akolinga ete ngai nápésa
elambo.”
33 Mpe alobaki: “Okolinga koteya mpo na biso na mpokwa
oyo, soki omiyoki ete okambami?” Boye, nayebi oyo yango elingi
koloba. Boye nazongaki ndako, nakomáki Likomimoko awampe
nakomáki mwa makambo, mpe ntango mosusu Nkolo akosunga
ngai mpo náteya Liteya moko ya mokuse ya ngonga minei,
na bongo toko—tokosukolana makaká, mpe tokolia elambo. Na
nsima, mpe, oh, ngai, ntango mosusu nakosilisa liboso na yango.
Te, nazalaki kaka kotumola bino. Pene naminiti ntukumibale to
ntuku misato, na nsima tokosala mosala ya libatisi, ya bosukoli
maka-…Eloko nini ekolanda oyo, elambo? Elambo ekolandaka
oyo, bongo nde mosala ya libatisi.
34 Sikawa, tozali na esengo ete bokozua libatisi. Sikawa, soki
Nzambe alingi, mpe soki esepelisi Ye, mpe soki ezali malamu
mpo na mokengeli ná bandeko, na ntongo ya Lomingo ekoya,
nakoya awa mpo na kobondela mpo na babeli, mpe mpo koteya,
soki Nkolo alingi, mokolo ya Lomingo ékoya, mpo Lomingo oyo
ekolanda, ntango mosusu nakokende na ngai lisusu. Sikawa, na
ntango nazali awa, nasepelaka koya mpe—mpe koteya awa, mpo
tozali baninga kati na mosala, tóloba, lokola bandeko, Ndeko
Neville ná ngai awa, mpe to—tolinganaka, mpe to—to—tolingi
kotikala penepene mpe kosungana lokola…
35 Likambo oyo ekoki koyokana lokola kotúka, kasi nazolikia
ete ezoyokana bongo te mpo na bino, M. Cory alobaki mokolo
moko, ye…nazalaki kolobela bolamu ya minda, nazalaki
koteka ba-ampoule ya kompani. Mpe ye asombaki ba-ampoule
ebele mpenza, oyo ekokaki kosunga ye na mibu minei to mitano,
ewumelaki te, ngai nasómbaki motuka Ford epai na ye. Alobaki:
“Billy, nakanisi ete tozali kaka kokwanzana mokongo.” Boye, ee,

ezali kaka kosungana na ntango ya bosenga. Boye, ezali—ezali
malamu. Toyebi ndenge nini koya kosálisana mpe kosunganaka.
36 Sikawa, tókota na eteni na yango ya sembo sikawa, mpe, soki
namikosi te, nakanisi ete oyo nazali komona kuna na nsima ezali
Ndeko Beeler, ndeko motei mosusu. Mpe lelo, ntango nazalaki
koleka wana, Ndeko Junie Jackson atelemaki awa na libanda
elongo ná Ndeko Creech. Bazalaka mbala mosusu na mosala
moko awa? Mosala ya libatisi, namoni. Malamu, tokoki kopesa
bango mai soki bazali na bato. To—tozali na mai, malamu.
37 Boye sikawa, lokola tokozala na elambo, nakanisaki ete
ekozala malamu soki nalobeli elámbo kaka mpo na mwa miníti
moke.
38 Sikawa, liboso tóbelema na Liloba, tótia makambo nyonso
pembeni sikawa, ná bizaleli na biso nyonso ya bomwana ná
ya bana mike, mpe—mpe tóbelema Liboso na Nzambe na nzela
ya libondeli. Tóbondela. Sikawa, wana togumbi mitó, mpe
natii motema ete togumbi mpe mitema na biso, soki bosenga
moko ezali awa, oyo eko…okolinga koyebisa na Nzambe, mpe
okolinga ete nákanisa yo liboso na Nzambe, tálisa yango na
kotomboláká loboko epai na Nzambe. Nzambe kokisa bosenga
ya moko na moko ná bato nyonso.
39 Nzambe na-Nguya-nyonso, Tata ya Nkolo na biso Yesu
Klisto, Oyo asekwisaki Ye longwa na bakufi mpe afandisaki
Ye na loboko ya mobali ya Nkembo, oyo azali ntango nyonso
na bomoi mpo na kolobela biso makambo oyo tondimaka ete
Asalaki mpo na biso, mpe totatolaka ete ezali bongo. Tobondeli,
Nkolo Nzambe, na mpokwa oyo, ete Ólimbisa masumu na biso.
Oh, tolingaka ntango nyonso kotikala na nsé ya Makila, mpo
toyebi te eloko nini ekoki kosalema. Tokómi komiyoka lokola
makambo nyonso ekómi pene na nsuka, Nkolo, ete boyei ya
Nkolo ekómi pene. Mpe tozomilengela mpo na kosala mobembo.
Mpe ntango tokanisaka na ntina na mobembo, tokoki kokanisa
basandúku, mpe—mpe kobakisa mwa bilamba mpe kobakisa
basapato. Kasi ekeseni mpenza na mobembo oyo! Ezali likambo
ya kokanga basandúku te; ezali likambo ya kofungola yango,
ya kotia makambo pembeni. Ndenge mosali monene na Yo,
Polo, alobaki na Buku ya Baebele, mokapo ya 12: “Tozali kotia
pembeni mikumba nyonso mpe kozanga kondima oyo ekangaka
biso na pete, mpo tókoka kopota mbangu ná motema molai na
bopoti mbangu oyo etiami liboso na biso.”
40 Mpe tokoki kosakola makambo malamu sikawa te, mpo na
mokili ya mikolo oyo. Likambo bobele moko oyo tokoki kosakola
na nzela naMolimo ezali malózi, bampasi, koningana yamabelé,
bambóngeminene yambu, moi ná sanza kozímama, lingomba na
eleko ya Laodikia, Klisto libanda na ekuke, kobetáká na ekuke
mpo na kokota. E Nzambe! Lokola Mika ya kala, ndenge nini
akokaki kopámbola Akaba na ntango oyo lisakoli etelemelaki

ye? Ntango mosakoli monene ya nguya wana, Eliya, ayaki epai
na ye, mpe autaki koboma mobali oyo asalaki na ye mabe te,
Nabota, na bongo alobaki: “Bambwa bakoléta makila na yo.”
Na bongo, ndenge nini Mikaya akokaki kosakola makambo ya
malamu?
41 Ndenge nini bana ya lelo, baoyo batondisami na Molimo,
bakoki kosakola bolamu mpo na basúmuki mpe batióli oyo
babengani Nkolo libanda? E Nzambe, tozali bobele komona
bololo ya kosambisama koya liboso. Mpe kogánga epai na baoyo
balóngobani naino te ete: “Bókima epai na Nkolo, mpo Ye nde
Libanga na mokili oyo ekaúká! Ye nde Ekimelo na ntango
ya mopepe makasi. Mpe Nkombo na Yawe ezali Ndako molai
ya Nguya, moyengebene akokima Kuna mpe akobika.” Tokoki
kokanisa na ntina na bingumba minene ya kobombama wana,
oyo etongamaki, mpe soki molandi…kolanda moto mpe ye
akoti na—na ndako molai yango, azalaki na libateli, eloko moko
te ekokaki kosimba ye. E Nzambe, tika ete tókima mpe tókende
mbangu epai na Nkolo, mpo Ye azali Ekimelo na biso mpe
Makasi na biso, mpe lisungi mpenza oyo ezángaka te na ntango
ya mpasi. Boye, na komonáká na liso ya mpongo, ndenge ezalaki,
bampasi oyo ezali koya, mapata ezali kozunguluka, nkake ná
mikali-kali ya kosambisama ezali kokita na mabelé, toyebi ete
mopepe makasi ekómi pene.
42 Na mpokwa oyo, Nkolo, tobondeli mpo na baoyo batomboli
maboko awa. Ngai nayebi te eloko nini bazalaki na mposa
na yango, Tata, Yo oyebi. Nabondeli ete Ópesa na milimo na
bango ya motuya nyonso oyo etalisamaki na nzela ya maboko
oyo etómbwamaki. Kokisa yango, Nkolo. Bíkisa babéli. Bondisa
baoyo balembi. Pésa esengo na baoyo bazali koniókolama. Pesa
kimia na baoyo balembi, bilei na baoyo bazali na nzala, ya
komela na baoyo bazali na mposa ya mai, esengo na baoyo bazali
namawa, nguya na lingomba. Nkolo, memaYesu katikati na biso
na mpokwa oyo, wana tozali komilengela mpo na kolia elámbo
oyo ezali kotalisa nzoto na Ye oyo ebúkanaki. Tobondeli, Nkolo,
ete Áya kotála biso na lolenge moko ya káfukafu.
43 Pámbola eyanganelo moke oyo, mokengeli molingami na
yango, Ndeko na biso Neville ná libota na ye, mpe basungi,
bayangeli misolo, ná moto nyonso oyo azali awa. Pámbola
bamosusu, Nkolo, na mokili mobimba, baoyo bazali kozela boyei
ya Nkolo na esengo, minda ebongisami, ba-verre ya minda
epetolami, mpe Pole ya Nsango-malamu ezali kongenga na
bisika ya molili.
44 Sikawa, sunga ngai, Nkolo, ná Maloba moke oyo. Pambola
Yango, wana tozali kotánga Yango, mpe pesa biso ndimbola, mpo
tosengi yango na Nkombo na Yesu. Amen.
45 Sikawa tokoki kofungola Buku, na mokapo ya 6 ya
Santu Yoane, mpe ekozala malamu soki moko moko na biso

atángi mokapo yango mobimba ntango tokokende na ndako.
nakosepela kotánga, kobanda na molongo ya 47, kino na 59, ná
yango mpe, kaka mpo nákoka kotonga liteya likolo na motó ya
liteya ya: Elambo.

Yesu nde azali koloba sikawa, na féti. Ezalaki ntango moko
yamotuya, ba-féti yango. Bazalaki komelamai oyo ezalaki kouta
na libanga, mpo na kotalisa Libanga oyo ezalaki na lisobe. Mpe
bazalaki kolia, mpo na kokundola mána oyo ekweáká eleki mibu
nkama na nkama. Ezalaki kaka feti ya elekeli, lokola oyo tozali
na yango na mpokwa oyo.

Solo, solo, najali koloba na bino ete, Ye oyo akondima
ngai ajali na bomoi na seko.
Ngai najali lipa na bomoi.
Ba-nkoko na bino baliaki mána kati na lisobe, mpe

bakufaki.
Oyo ezali lipa oyo ekiti longwa na likolo ete moto ália

na yango mpe akufa te.
Ngai nazali lipa na bomoi oyo ekiti longwa na likolo:

soko moto nani akolia lipa oyo, akozala na bomoi libela:
mpe lipa ekopesa ngai ezali mosuni na ngai mpo na
bomoi na mokili.
Bayuda babetani ntembe makasi kati na bango, balobi

ete, Oyo akoki kopesa biso mosuni na ye boni ete tólia
yango?
Bongo Yesu alobi na bango ete, Solo, solo, najali

koloba na bino ete, Soko bokolia mosuni na Mwana na
moto te, mpe bokomela makila na ye te, bokojala na
bomoi kati na bino mpenja te.
Ye oyo akoliaka mosuni na ngai, mpe akomelaka

makila na ngai, ajali na bomoi na seko; mpe ngai
nakosekwisa ye na mokolo na nsuka.
Mpo ete mosuni na ngai ejali bilei na solo mpe makila

na ngai ejali bimeli na solo.
Ye oyo akoliaka mosuni na ngai, mpe akomelaka

makila na ngai, akoumela kati na ngai, mpe ngai kati
na ye.
Lokola Tata na bomoi asili kotinda ngai, mpe ngai

nazali na bomoi mpo na Tata: boye ye oyo akoliaka ngai,
akobika mpo na ngai.
Oyo ejali lipa oyo eyei longwa na likolo: lokola

eliaki bankoko na bino te, mpe bakufaki: kasi ye oyo
akoliaka…lipa oyo akozala na bomoi libela.
Alobi makambo oyo kati na eyanganelo wana ezali ye

kolakisa na Kapalanauma.

46 Tika ete Nkolo ápambola Liloba na Ye. Nalingi, kakampo na
miníti moke, kolobela: Elambo. Liloba oyo elambo elingi koloba
nini? Boyókani elingi koloba “kosolola.” Kozala na, ko…
Elambo elingi mpenza koloba “kozala na boyókani, kosolola
moko na mosusu.” Soki ozali kosolola na telefone ná moto moko,
bozali kobételana lisolo kuna, bozali kosolola moko ná mosusu.
Mpe soki tobendani pembeni mpe totelemi na nsima ya ndako,
ata nani ná mokengeli, to bato mibale, bazali kosola moko ná
mosusu.
47 Sikawa, basololaka ná radio te, mpo okoki koyanola te,
to television. Kasi ntango…Bokoki kosolola na telefone, mpo
bozali mpenza kosolola moko ná mosusu, ezali kaka na ngámbo
moko te. Ezali…Nakoki kosolola na bino te sikawa, mpo bozali
koyanola te. Boye, yango wana, elingaki lisusu kozala te, koya
koyoka motei moko kopesa nsango na ye. Wana ekozala te, koya
elongo,mpo na kosolola. Elambo ekozala te ete…Soki oyei kaka
mpo na kozala na kosolola ná motei, okobénga ye pembeni, to
nani, mpo na kosolola ná mobali to mwasi yango.
48 Kasi oyo tozali kokota kati na yango, elambo, ezali mpo na
moko na moko na biso lokola bato, kosangana ná Klisto. Yango
nde kosolola. Na bongo, kosolola ezali kaka te ete moto moko
azali koloba, biso nde tozali koloba nyonso, kasi kozela mpe
koyeba eloko nini Ye Akoyanola na biso.
49 Sikawa, na esika wana nde, mbala mingi, tosalaka mabunga
yaminene, ezali ete, kaka biso nde tolobakampe tozelaka te mpo
na kopesa Ye makoki ya koyanola. Mbala mosusu tokendeke,
tolobaka: “Nkolo, nalingi ete Ósala boye ná boye mpe boye ná
boye, amen,” totelemi mpe tokei na biso. Sikawa, wana ezali
mpenza kosolola te. Wana ezali kokende kosenga lisalisi. Kasi
soki oumeli mpenza kino Áyanola, na ntango wana nde ozali
kokóta na boyókani, kosololáká ná Nkolo. Sikawa, mpe lolenge
malamu koleka ya kosolola, ezali koyókana, bosengeli koyókana
na makambo moko boye. Sikawa, mpe ekamwisaka ete mbala
mosusu, ntango tozuaka makambo yango…
50 Kolia etambolaka elongo na yango. Sikawa, ndakisa kamata
bato ya mombongo, ntango balingi koyókana na likambo moko
boye, moko akobengisa moninga kokende kolia. Nsima na bango
kofánda mpe kolia, mpe na nsima nde kosolola moko na mosusu.
Motéki malamu, na momesano, akoki te kosolola na moto oyo
alei naino te. Ezali malamu mingi kozela ete ámiyoka malamu,
ntango asilisi kolia bilei na ye ya ntongo. Kokende kotelemela
ye kuna te mpo na kolamusa ye na mpongi mpe koyebisa ye na
ntina na eloko oyo olingi kotekela ye, kasi zela kino ásilisa kolia
bilei na ye ya ntongo mpe—mpe áfánda na lolenge malamu.
51 Mokolo mosusu wana, nazalaki koteya likoló na mwasi oyo
asukolaki makolo ya Yesu, nazalaki kolobela yango na Canada,
koloba ete soki mopaya moko ayei kotala moto, moto yango

asengelaki kolanda molongo moko, liboso bámiyoka ete abongi
mpenza mpo na koya kotala moto yango, to, kosolola. Kokende
kotala moto ezali kosolola. Sikawa, bazalaki kokóma na…
Kobengisama, osengeli liboso kobengisama. Na nsima, okómi
na ekuke mpe mwana-mosala akosukola yo makaká, mpo na
mobembo, okómaki na nsolo ya—ya banyama ná nyonso oyo
ezalaka na nzela. Bango nyonso…bato bazalaki kotambola na
nzela moko ná banyama, na—na bongo moto azalaki na nsolo ná
putulu, mpe bilamba ya ba-Palestinien ezalaki kokongola yango,
mpe efandi namotoki yamakolo, ná elongi oyo ezalaki kozipama
te, ná—ná maboko. Mpe—mpe mwana-mosala azalaki kokutana
na bango na ekuke, mpe azalaki kosukola bango makaká. Na
nsima, moto mosusu azalaki kotelema wana ná lisumé ná—ná
mbeki ya mafúta ya albatre, mpe azalaki kosopa mwa mafúta
yango namaboko, koníka yango boye, mpe—mpe kopakola yango
na elongi, na nsima akozua lisumé mpo na kopangusa yango.
Yango ezalaki kolongola bosoto mpe nsolo nyonso. Ezalaki na
eloko moko na kati na yango oyo ezalaki na mwa mpio, lokola
menthol, ezalaki kosala ete bámiyoka malamu.
52 Na bongo ntango bazalaki kokóta, ná basapato na bango
ya bosoto te, likoló na ba-tapí ya kitoko wana, bazalaki na
mwa sapato moko, lokola lipapa ya kati ya ndako, mpe bazalaki
kokóta. Na bongo mo—mopaya akokóta mpe—mpe mokólo feti
ako—akopwepwa ye mpo na koyamba ye. Mpe, bomoni, okolinga
te ete mokólo feti áyamba yo soki ozalaki na nsolo mabe.
Okolinga te kotámbola likolo na ba-tapí, na ntango ozali na
bosoto. Na nsima nde mokólo féti akopwepwa yo mpo na
koyamba yo, na bongo nde okómi kaka lokola moto ya ndako
yango.
53 Mpe, sikawa, Nzambe azalaka na makambo ya ndenge
wana. Liboso tómilengela mpenza mpo na kosolola ná Nzambe,
tosengeli liboso kosukolama na mái ya Liloba. Bokabwani,
mai ya bokabwani nde ekabolaka biso ná masumu na biso.
Sikawa, ya liboso, okoki te kosolola ná Nzambe mpe okoki te
kozala na boyokani ná Nzambe, mpe ezali na…Liboso, osengeli
kobongola motema na makambo oyo osálá, mpo okoki kondima
malamu te kino óbongola motema: “Nkolo, limbisa kozanga
kondima na ngai.” Bomoni? “Limbisa kozanga kondima na
ngai.” Osengeli liboso kobongola motema. Mpe, ntango obóngoli
motema, na bongo okómi…masumu na yo ya kala elimbisami,
na bongo okómimoto oyo abongi na ntangowanampo na libatisi.
Sikawa, na nsima Alakaki Molimo Mosanto, nsima na libatisi.
54 Sikawa, likambo ezali ete, na kosolola oyo, tomoni ete bo—
bosukoli makaká ná makambo mosusu etambolaka mpe elongo
ná yango, kosukolana makaká, lokola elembo ya bopeto ya
Molimo Mosanto.
55 Sikawa, na nsima, liyoki ya moko na mosusu esengeli kozala
kati na bango mibale. Soki ozali kobendana ná moto—moto oyo

abengisi yo, na bongo bo—bokoki kosolola te. Te, bo—bokoki
kosala yango te, mpamba te bozokana ná ye te. Kasi soki bozali
na boyokani, na ntango wana bokoki kosolola. Boye, nde ndenge
ezalaka ntango toyáka na mésa ya Nkolo, tosengeli kozala na
boyokani ná Liloba na Ye. Bomoni? Tosengeli kobótama mbala
mibale, Molimo ya Nzambe na kati na biso elobaka “amen” na
Liloba nyonso oyo Asilá kokoma, na bongo tokoki kosolola ná
Ye.
56 Oyo tozui uta na Nzambe ete, soki mitema na biso ekweisi
biso te, boye tozui ngolu na miso na Nzambe. Toyebi ete tozuaka
bosenga na biso ná malómbo na biso, mpo mitema na biso
ekweisi biso te. Sikawa, soki Nzambe ayebisi biso ete tosengeli
kobotama mbala mibale, kasi tozui mbotama ya sika te, na
bongo tokomiyoka malamu mpenza te mpo na kokende kosenga
Ye eloko moko, bomoni, mpo toyebi ete tokokisi maséngisi na
Ye te. Eloko bobele moko, na ntango wana, ezali libondeli
ya mosumuki. Kasi tosololaka ná Ye na ntango tozalaka na
boyókani na bondeko ná Ye, yango nde ememaka elambo.
57 Sikawa, ndenge ya elambo oyo, nakolinga kolimbola yango
na miníti moke. Sikawa, tózua oyo tobéngaka elambo, ezali lipa
ná vínyo. Sikawa, likambo yango elobelámá na ndenge ya mabe
mpenza na lolenge ete ezali lisusu ata malamu te kolobela yango.
Oh, ndenge yango elobelámá na ndenge ya mabe mpenza kati na
mibu ebele! Oyo wana ezali mpenza elambo te, oyo wana ezali
bobele kobatela mobeko. Bomoni? Sikawa, ntina oyo tobéngaka
yango elambo, ezali mpo euti na lisanga ya ba-Katoliko, oyo
elobi ete “Ukarístia Esantu, oyo ezali mpenza nzoto ya Nkolo
Yesu.” Kasi ezali nzoto ya Nkolo Yesu te! Ezali kaka mpo na
ekaniseli ya nzoto na Ye.
58 Ata basángó to batei boni, to soki nani apamboli yango, ezali
kaka lípa ná vínyo. Ezali na sángó moko te, ndenge biso…
bayebisaka biso, ete “Nzambe asengeli koyokela sángo ntango
abóngolaka elambo,” oyo bango babéngaka elambo, “Ukarístia,
mpo na kokómisa yango nzoto mpenza ya Nkolo Yesu. Na nsima
mondimi alia yango, mpe yango nde elambo.” Ezali lokuta!
59 Koyokana ezali “koloba na, kosolola ná, eloko moko oyo
okoki koloba na yango mpe yango ekoyanola yo.” Yango nde
kosolola. Ostía ekoki koyanola te. Boye, na bosolo, elambo ya
solosolo ezali Molimo Mosanto koyanoláká. Ntango otuni Ye,
na nsima Ye ayanoli, yango nde elambo ya malamu. Oyo ezali
ekaniseli, mpo na kozua…ya kobákama na Ye na ekulusu mpe
ya lisekwa na Ye, kasi elambo te. Tobéngaka yango bongo,
kasi ezali bongo te. Eútá na lingomba Katoliko, likambo ya
kolia ostia, ndenge tomónaki yango mokolo wana, kotiama
na likambo yango, ntango tolobelaki yango na Bopakano
Kotelemela Boklisto.
60 “Ete mwa ostia ya libungutulu wana ezalaka mpenza nzoto

ya Klisto.” Sikawa, lingombaKatoliko bandimaka bongo. Bosílá
komona ete, ntango balekaka pembeni na ndako-a-nzambe,
basalaka elembo ya ekulusu, batómbolaka ekoti, mpe bongo
na bongo? Ezalaka mpo na ndako-a-nzambe te, ezalaka nde
mpo na ostia oyo ezali kuna na kati, “nzoto wana, oyo sángó
abóngolaka longwa na ostia kino na nzoto mpenza ya Klisto,”
esika oyo mitómbá ná bampúku bakoki komema yango. Ee,
bino, bokoki kondima yango te, na makanisi ya ba-civilizé, mpe
bokoki kondima te ete eteni ya lipa ékóma nzoto ya Nkolo Yesu!
Ekoki kozala te.

61 Elambo ezali “kosolola, mpe eyanolaka na oyo olobi na
yango.” Liloba oyo mpenza boyokani elingi koloba “kosolola
na,” to, “kozala elongo ná eloko moko oyo ezali koyanola yo.”
Mpe Nzambe ayanoli yo, elambo. Ezali kaka lipa ná vínyo, nde
tobengaka elambo.

62 Sikawa, Yesu alobaki awa, ndenge natángaki: “Nzoto na
Ngai ezali bilei mpe bimeli, Makila na Ngai, nzoto ná Makila
ezali bilei mpe bimeli.”

63 Sikawa, tolingi kokanisa Yesu mpe kozala elongo na Ye, oyo
Ye azalaki. Nzoto na Ye ezali eloko nini? Nzoto ya Klisto ezali
nini? Ezali nzoto ya bandimi oyo bazali elongo ná Ye kati na
Molimo Mosanto. Nzambe ya ekeko te, eteni ya lipa te, kasi
Molimo oyo ezali na kati ya motema ya mondimi, mpe basangani
elongo, ete moto ná Nzambe bákoka kosolola moko ná moninga,
banamibali ná bana basi yaNzambe.Moto oyo akufaka, na nzela
na Makila oyo esopanaki, ememaki bolimbisi ya masumu, mpe
mobali this ná mwasi this, elenge mobali to elenge mwasi, oyo
azali na boyokani ná Klisto, azali kosolola ná Ye, nzoto.

64 Lokola mwasi ná mobali bafándaka mpo na kobongisa
likambo na lisolo, to elenge mobali ná moninga na ye ya mwasi,
Klisto ná Lingomba na Ye bazali kosolola elongo. Yango wana
tozali na makoki ya koyoka Ye, mpe komona makambo liboso
ékokisama, mpe kokoka koloba makambo oyo ekosalema nsima,
oyo ebongi be, mpamba te tosololaka ná Nzambe Oyo asimbi
Seko-na-seko na loboko na Ye. Kosolola moko ná mosusu, Nzoto
ya Klisto, oyo emonanaka te, Nzoto ya molimo ya Klisto. Ezali
te kozala elongo ná ekeko moko boye, to lipa moko to—to vínyo
moko, kasi na lolenge ya—ya molimo.

65 Sikawa, Yesu alobaki likambo yango moko. Bózua Santu
Yoane, mokapo ya 4, Azalaki kosolola ná mwasi oyo ayaki na
libulu ya mai, mwasi yango azalaki kolobela likambo moko,
ndakisa: “Ba-tata na biso bameláki mai na liziba oyo, mpe
batímolaki libulu oyo, Yakobo, mpe—mpe apesaki bana na ye
mpe bibwele na ye mai oyo, bongo Yo olobi: ‘Kosambela na
engumba moko boye,’ mpe bamosusu balobaka: ‘Na ngomba
oyo.’”

66 Yesu a—alobaki kaka: “Zela naino! Biso tozali Bayuda, mpe
tosósolaka oyo yango ezali, oyo kosambela elingi koloba. Kasi
yóka likambo oyo, mwasi. Ntango ekoya, mpe esili kokóma
sikawa, oyo basámbeli ya solo bakosámbela Nzambe na Molimo
mpe na Solo. ‘Liloba na Yo ezali Solo.’ Mpe Tata azali koluka
baoyo bakosambela Ye na Molimo mpe na Liloba, Solo. ‘Liloba
na Yo ezali Solo.’” Sikawa, Ayebisaki mwasi yango bongo.
67 Bomoni, Klisto…Nzambe azali Molimo. Klisto elingi
koloba “mopakolami, moto oyo apakólami na Nzambe,” yango
nde esalaki ete Ázala Klisto. Sikawa, Klisto alobaki: “Nazali
Bilei mpe Bimeli.” Ezali Ostía te, ezali te ostía oyo toliaka awa.
Oyo wana ezali Klisto te. Vinyo oyo tomelaka na etumbelo, ezali
Klisto te. Etalisaka Ye, na lolenge ya elilingi. Kasi Klisto azali
Molimo Mosanto, epakweli oyo ezali likoló na Lingomba, yango
nde Bilei mpe Bimeli.
68 Eleli ya monene koleka oyo ezalaka na mokili mobimba,
nabanzi ete moko te kati na bino asilá koyóká yango, kasi, soki
osílá koyoka yango, mogángo moko te ekokani na eleli ya nzala.
Soki omoni mama moko ná bebé na ye, bongo mama yango azali
kokoka kotambola te mpo azali na botau mingi, mpe bebé yango
alingi kokufa, ná libumu na ye evimbi likoló na nzala, koyoka
kolela oyo ezali kouta na motema ya mama yango, komona bebé
yango, matáma ekótá, atikali bobele na loposo likolo namikuwa,
mpe mwa misuni na nse ya mino na ye ezali kongenga, mpe
azokoka mpenza kosala makelele te, mwa miso na ye ebimi
minene. Eleli moko te ekokani na oyo ya nzala ná mposa ya mai.
69 Kuna na bisobe, bato mingi basílá kokúfá na mposa ya mai!
Masolo ezali ebele, nakokaki kokanga bino butu mobimba, mpo
na masolo ya solo ya lisobe. Ndenge ntango okómi…okómi na
mposa ya mai, ndenge zabolo akolakisa yo e—ekósa miso. Bosílá
komona yango awa, bozali na ntina ya kokende na Westi te
mpo na komona yango. Kende kuna na nzela, mpe ekomonana
lokola mai ezali na nzela. Bino nyonso bosílá komona yango,
baoyo bakúmbaka mótuka mpe basilá kokótá na nzela-monene.
Yango nde ekósa-miso mpenza. Eleki mwa ntango awa, eleki
pene na mibu misato to minei, natángaki ete mabata moko
bazalaki koleka likoló na etúka, bamónaki ekósa-miso moko
mpe bakweyaki na nzela, bakanisaki ete bazalaki komibwaka
na kati ya mai. Mpe bapanzanaki mpenza, bakwéyaki makasi
mpenza na nzela, bakanísaki ete bazalaki kokita na kati ya mai,
ekósa-miso.
70 Mbala boni Zabolo asilá kosála likambo moko wana epai
na bato, kopesa bango ekósa-miso moko, na esika oyo, eloko
ata moko te ezali wana, kasi ezali kaka elilingi moko ya lokuta.
Bato mingi lelo bamizuelaka religion moko ya lokuta, komekáká
komisalela eloko moko to kosala lokola eloko moko ezali wana,
nzokande ezali na yango bongo te! Ndenge elenge mwasi-
misionére wana alobaki ete azalaki kozela kino ándimisama

mpenza. Ekozala malamu ete tósala bongo. Bokoki kozóngela
te mpo na komeka yango lisusu. Bozali kaka na mbala moko
ya kosala, mpe bozali na Mwango yango, boye malamu tókende
mbala moko na mama ya likambo.
71 Eleli ya nzala, bóyoka, ezali eleli monene mpo ezali eleli ya
mpasi makasi. Moto yango azali kokufa. Mpe, oh, soki tokokaki
kokóma na esika wana, soki ekólo oyo ekokaki kokóma esika
oyo ekomi mpenza nzala makasi ya Nzambe! Ezali kati na nzala
moko makasi, koleka bikólo lokola Inde, baoyo bazali kokufa
na nzala ya biloko ya nzoto, ekólo oyo ezali kokufa na nzala ya
molimo. Kasi nsima na kokufa nzala ntango molai, ekomaka na
esika moko boye, okoyeba lisusu te ete ozali na nzala.
72 Kaka lokola kokangama na malili. Nsima na kokangama na
malili ntango molai, nsima na mwa ntango, okobanda koyoka
molunge. Soki oyoki bongo, obandi kokufa! Mpe yango nde
likambo na mpokwa oyo. Mangomba ekómi na malili mpenza
na lolenge ete bakómi kokangama na malili, mpe bazokanisa
ete bazali koyoka molunge, na nzela ya kokoma bandimi ya
losambo, kasi bazali kokufa na molimo. Bazali kokufa! Bayebi
yango te. Sukasuka, moto yango akolala mpongi, mpe esili nye.
Akolamuka lisusu te, mpo makila na ye ekangami na kati ya
misisa na ye.
73 Sikawa, koyoka mposa ya mai. Yesu alobaki: “Makila na
Ngai ezali bimeli ya solo.” Soki ozali na nzala ya Bomoi, ozali na
nzala ya Bomoi, Yesu nde azali bobele na mai oyo ekoki kosilisa
mposa ya mai yango. “Bóya epai na Ngai, bino nyonso oyo
bolembi mpe bozali na mikumba.” Kuna na Emoniseli, elobaki:
“Tika ete ye oyo azali na mposa ya mai áyá na maziba ya mai na
Bomoi mpo na komela mai ofele.” Soki oyoki mposa ya Bomoi!
74 Tomoni ete ba-astronome bazali kosakola ete na ntango
moko boye, na ebandeli to na eteni ya liboso ya sanza, kobanda
na oyo ya mibale to oyo ya mitano, to na ntango moko
boye na sanza oyo, ba-astronome ya Inde basakoli ete mokili
ekopanzana. Mpe ba-zulunále ya Amerika ezali kotiola yango.
Nandimi te ete mokili ekopanzama na biteni, kasi nalobi mpenza
ete ezali mabe kotiola yango. Mpamba te, likambo moko elingi
kosálema moko na mikolo oyo, eloko moko ya ndenge wana,
ntango ba-planète mitano, Mars, Jupiter ná Vénus, mpe—mpe
bongo na bongo, ekokóta na mo—mo…Etikálá kosala yango
te. Oh, balobaka ete esálemaki ntango mosusu eleki mibu nkoto
ntuku mibale na mitano, kasi nani azalaki kuna mpo na koyeba
yango?
75 Nalobi liboso ete eloko oyo ezali na ndimbola moko ya
molimo. Nandimi ete ezali ebandeli ya likambo ya Nzambe,
ete bimoniseli minene ya Liloba ekofungwama na ntango oyo.
Bómikanisela, balobaka ete ba-nzela ya minzoto misato nde
ekutanaki ntango Yesu abótamaki. Mbala oyo ezali mitano, mpe

mitano ezali ngolu, motángo ya ngolu. Misato ezali motángo
ya kobonga be. Mitano ezali motángo ya ngolu, Y-e-s-u, n-g-
o-l-u, k-o-n-d-i-m-a, [Na Anglais: J-e-s-u-s, g-r-a-c-e, f-a-i-t-
h.—Mok.] mpe bongo na bongo. Motángo ya ngolu! Soki Nzambe
atindi mpenza nguya na Ye na lingomba, ekozala ngolu na Ye,
ekozalampo na botosi ya bato te.MpeYisaya alobaki, namokapo
ya 40, lolenge oyo basengelaki “koganga na Yelusaleme, ete
etumba na ye esilaki,” atako akweisamaki na losambo ya bikeko,
kasi ngolu na Nzambe nde ezalaki kotinda yango. Soki Nzambe
atindeli biso eloko moko, ekozala mpo na ngolu na Ye kasi mpo
namakoki na biso te. Boye, ekoki kozala na ndimbolamoko boye.
Nalobi liboso ete mbongwana moko ekosalema. Nayebi te soki
ekozala eloko nini, kasi nandimi ete elingi kosalema. Tokómi
na…na butu ya nsuka mpenza liboso ékokisama.
76 Mpe soki moto moko azali na nzala, áyá epai na Klisto. Soki
moto moko ayoki mposa ya mai, áya epai na Klisto. Ye nde
asilisaka mposa ya mai. Ye nde Mosílisi ya mposa mpe nzala na
biso nyonso.
77 Nazalaki na lisolo moko oyo bayebisaki ngai eleki mwa
ntango. Ntango mosusu nasíla koloba yango na losambo oyo.
Soki ezali bongo, bólimbisa ngai mpo na kozóngela koloba
yango, ezali kaka mpo na kokóma na likambo moko. Ezalaki na
mokambi moko ya ba-Indien, to, mokengeli moko boye ya ba-
Indien. Azalaki na mobembo na etúka ya Navajo, mpe abungaki.
Nkombo na ye ezalaki Coy. Azalaki kolanda mwa nzela moko,
mwa nzela ya ba-nyama ya zamba, mpe amilobelaki: “Sikawa,
soki nalandi mwa nzela oyo, na ntembe te nakokutana na mai.”
Mpunda na ye ekómaki na mposa makasi ya mai na lolenge
ete lolemo na yango ezalaki libanda, ekauki, minoko ya zolo na
yango ekómaki motane mpe etondaki ná zelo. Ye atiaki muswále
na ye na elongi na ye wana mipepe makasi ya zelo ezalaki
kopepa, mpe ezalaki na zelo likolo na yango, mpe alingaki
kokufa namposa yamai. Azalaki kokambampunda na ye ntango
akutanaki na mwa nzela yango. Mpe alobaki ete ntango amataki
na mpunda, amonaki mwa nzela yango ya banyama ya zamba,
alobaki: “Na ntembe te, ekomema ngai esika mai ezali.” Boye,
apumbwaki likoló na mpunda na ye mpe abandaki kolanda mwa
nzela yango.
78 Mpunda mpe eyebaki ete ezalaki kolanda mwa nzela oyo
ekei kino na mai. Nzambe apesaka mpenza mwa mayele na
banyama! Mpe ezalaki kolanda mwa nzela yango. Sukasuka,
mwa banzela mosusu ekendeki na ngámbo moko, mwa moke
mpenza ebimaki libanda na nzela yango. Mpunda elingaki
kolanda nzela yango, kasi Coy akanisaki bongo te. Azalaki
komeka kobatela yango na kati ya mwa nzela ya monene,
mpe abandaki kolanda yango, kasi mpunda eboyaki kokende.
Atubaki yango na ebende ya sapato, elelaki mpe ebandaki
kolanda nzela mosusu. Mpe ebandaki kotelema na makolo na

yango. Elembáki mingi, ekokaki kobwake ye na mabele te.

79 Bongo, abandaki lisusu kotuba yango na ebende ya sapato,
na lolenge ete azokisakimpunda,mpo akómaki namposamakasi
ya kokóma na mai, mpo na kobikisa bomoi na ye, na lolenge ete
mpunda ekómaki kolenga mpe kotangisa makila. Mpe akitisaki
miso, atalaki kuna, mpe mpunda ezalaki kolenga boye, elingaki
ata kokweya na nsé na ye. Atalaki mpunda, mpe amonaki makila
namopanzi na yango. AzalakiMoklisto. Mpe alobaki nampunda
na ye, alobaki: “Nayoká mbala mingi ete banyama ya zamba…
to, banyama bazalaka na mayele. Emonanaki bongo te ete mwa
nzela moke wana, oyo ebalukaki na ngámbo wana, ekokaki
komema kino na mai. Emonani lokola mwa nzela oyo ya monene
nde ekokamba ntango nyonso na mai, kasi,” alobaki, “soki
omemaki ngai na bosembo kino awa, nakolanda mwa mayele na
yo.”

80 Oh, nakanisaka mpe bongo mpo na Klisto! Nzela ya libebi
ezali monene mpe kitoko, nzela mobimba, kasi nzela mosusu
ya moke ezali, oyo ememaka kino na Bomoi. Bato moke
bakomona Yango. Kaka nde, mwa mayele te, kasi Molimo
Mosanto nde ekobalola yompo ókende kino namai oyo yaBomoi.
Namilobelaka, Esili komema ngai na kimia kino awa, nakolanda
Yango na eteni ya nzela oyo etikali.

81 Mpo na kosilisa lisolo yango, a—akendeki ata ntáka ya metre
nkama mwambe te, kino, na mbala moko, mpunda ya sembo
yango emibwakaki na kati ya libulu monene ya mai. Mpunda
yango eyebaki eloko oyo ezalaki koloba, eloko oyo elingaki
koloba na elobeli na yango epai yamo—mobuti mpunda. Akotaki
kuna. Alobaki ete abwakaki mai na zólo ya mpunda. Asukolaki
nzoto mobimba, azalaki kobélela, konguluma, azalaki kogánga
na mongongo na ye nyonso, mpe komela mpenza mai na mposa
mpenza, mpe kogángáká: “Tobiki! Tobiki! Tobiki!”Mpundampe
ezalaki komela mai, mpe kolengáká. Mpe atalaki na mipanzi na
yango oyo ezalaki na makila, ná bampota ezokaki uta na tonga
ya sapato na ye.

82 Na mbala moko alobaki, alobaki…ayokaki moto moko
koloba: “Bima na mai.” Atalaki, mpe elenge cow-boy moko
azalaki wana, ná elongi ebébá. Boye abimaki na mai. Alobaki
ete ayokaki nsolo ya móto, atambwisaki miso, mpe ezalaki
na etonga moko ya bato oyo basalaki moláko. Bazalaki wana,
bautaki koluka-luka mabanga ya ntalo. Basilaki komona wolo,
mpe bazalaki kozonga elongo ná bampunda na bango mpe ná
bampunda oyo ememaki mikumba, bakómaki na libulu ya mai
oyompe bazalaki kopema, mpe bango nyonso basilaki kolángwa.

83 Mpe alobaki ete bazalaki kolamba nyama ya zamba, mpe
aliaki elongo ná bango. Alobaki, moko na bango alobaki: “Mela
mwa moke.” Ayebisaki bango nani ye azalaki, ete nkombo na ye

Jack Coe, mo—mokambi ya Indien. Bongo alobaki: “Ee, sikawa,
mela mwa moke.”

Alobaki: “Te,” alobaki, “namelaka masanga te.”
84 Mpe ezalaki lokola kofinga mpo na bato yango. Bongo
alobaki: “Okomela mwa moke elongo ná biso!”

Alobaki: “Te, namelaka masanga te.”
85 Boye abwakelaki ye molangi yango nampwasa, mpe alobaki:
“Mela mwa moke!” Bango nyonso basilaki kolángwa, boyebi,
bazalaki pene na motoba.

Na bongo alobaki: “Matondi, baninga.”
86 Balobaki: “Soki mosuni ya nyama ya zamba na biso ezali
malamu na kolia, whisky na biso ezali malamu na komela.”
87 Mpe boyebi ndenge bazalaka, soki balángwe. Alobaki: “Te,”
alobaki.
88 Mpe bakotisaki lisasi na bondóki, mpe balobaki: “Sikawa
okomela, soki te!”
89 Alobaki: “Te. Te, nakomela te.” Mpe abandaki kotalisa ye
bondóki. Alobaki: “Zela naino.” Alobaki: “Nazobanga kokufa
te.” Alobaki: “Na—nazali kobanga kokufa te.” Alobaki: “Kasi
na—nalingi koyebisa bino lisolo na ngai liboso nákufa, ntina oyo
namelaka te.” Alobaki: “Nazali moto ya Kentucky.” Alobaki:
“Na mwa ndako moko ya banzete, na ntongo moko, mama moko
alálaki wana, pene na liwa, abéngaki ngai na motó ya mbeto na
ye, mpe alobaki: ‘Jack, tata na yo akúfaki ná ba-kálati na loboko,
likoló na mesa, na molángwa.’ Mpe alobaki: ‘Komeka komela
masanga te, Jack, ata ndenge nini.’” Mpe alobaki: “Natiaki
maboko na ngai likolo na elongi ya mama na ngai. Mpe nalakáki
Nzambe, lokola mwana moke ya mibu zomi, ete nakotikáláká
komela masanga te.” Alobaki: “Natikálá komela yango te.” Mpe
alobaki: “Sikawa soki olingi kobeta masasi, béta yango kaka.”
90 Mpe ntango molángwi yango atómbólaki bondóki na ye mpe
apesaki ye lisusu molangi yango na mpwasa, alobaki: “Mela
yango, soki te nakobeta masisi!” Mpe na mbala moko, bondóki
moko ebetaki mpe molangi yango epanzanaki.
91 Na mopanzi ya ngomba, mwa elenge cow-boy moko azalaki
wana, elongi ebébá, mpisoli ezalaki kokita ye na matáma.
Alobaki: “Jack, ngai mpe naútá na Kentucky. Napésáká elaka
na mama mokolo moko, kasi nabúkaki elaka na ngai.” Alobaki:
“Nazalaki kozela ete mibali oyo bálángwa mpenza, nalingaki
koboma etonga na bango mobimba, ata bongo, mpe kozua
wólo oyo bazalaki na yango.” Alobaki: “Kasi nazali molangwi
masanga mpe nasálá mabe. Kasi,” alobaki, “nandimisami ete
ntango makelele ya masasi na ngai eyókanaki na ba-ngomba ya
Lola, mama ayokaki ngai kolápa ndai ete nakosala yango lisusu
te.”Mpe kuna, na ngolu naNzambe, akambáki bato nyonsowana
epai na Klisto, baoyo nyonso bazalaki wana.

92 Bomoni, mai ezalaka na elokomoko ya ndengemosusu, eloko
moko na ntina na kosilisa mposa. Likambo oyo nalingaki koloba
ezalaki, kokóma esika mai ezali, ntango ozali na mposa ya mai.
Esálaka elokomoko kati namoto, kokóma na esika oyomai ezali,
ntango ozali na mposa.
93 Sikawa, Alobaki: “Natikeli bino kimia na Ngai. Napesi bino
kimia na Ngai.” Ezali kimia lokola oyo mokili epésaka te, kasi
lolenge Ye apésaka yo kimia. Kimia na Ye esílisaka mposa na
biso. Soki tozali namposamakasi ya kimia, na bongo tózuampio
kati na kimia na Ye, mpo na koyeba ete tozuaka kimia elongo ná
Nzambe na nzela na Nkolo na biso Yesu Klisto. Ye nde ya biso
Mopesi-kimia oyo esilisaka mposa na biso ya mai.
94 Molongo oyo elobi ete Azali Bilei ya solo mpe Bimeli ya solo.
Natiaki elembo moko ya moke awa, na molongo ya 57: “Bilei ya
solo mpe Bimeli ya solo.” Bóyoka eloko oyo Alobaki awa.

Mpe lokola Tata na bomoi asili kotinda ngai, mpe
ngai nazali na bomoi mpo na Tata na Ngai: boye ye oyo
akoliaka ngai, akobika mpo na ngai.

95 Na elobeli mosusu: “Tata atindaki Ngai, mpe Nazali kobika
na nzela na Ye. Mpe moto nyonso oyo ayei epai na Klisto asengeli
kobika na nzela na Klisto.” Oh, la la, yango mpenza, yango nde
elambo. Yango nde elambo ya solosolo oyo bomónaka ntango
moto akómi kobika na nzela na Klisto.
96 Sikawa, banzoto na biso ezalaka na mposa ya bilei ná bimeli
mokolo na mokolo, mpo na kobika, banzoto na biso ya mosuni.
Soki tolei mpe tomeli mokolo na mokolo te, na ntango wana,
nzoto na biso elembaka. Eloko moko ezalaka na kati na biso oyo
esalaka ete tosengeli kolia. Bilei ya mokolo moko ekoumela mpo
na mokolo oyo elandi te. Osengeli kolia mokolo na mokolo, mpo
na kopesa makasi na nzoto oyo ekúfaka. Okoki kokóba kobika,
kasi okokóma na bolembu koleka. Mpe na mokolo ya mibale,
okokóma lisusu na bolembu koleka. Mpe na mokolo ya misato,
okolemba makasi.
97 Ee, yango nde tosalaka mbala mingi na ngámbo ya molimo.
Bomoni, mokolo na mokolo tosengeli kosolola ná Klisto.
Tosengeli kosolola ná Ye mokolo na mokolo. Tosengeli kobongisa
makambo elongo ná Ye mokolo na mokolo. Polo alobaki:
“Nakufaka mokolo na mokolo.” Bomoni? “Mokolo na mokolo,
nakufaka; atako nazali na bomoi, ezali ngai te, kasi Klisto azali
kobika kati na ngai.” Boye, soki nzoto na yo esengeli na bilei
mokolo na mokolo, mpe na bimeli mokolo na mokolo, mpo na
kobika, nzoto na yo ya molimo esengeli na Bilei ya molimo mpe
na boyokani ná Nkolo mokolo na mokolo, mpo na kobika. Iyo.
Yesu alobaki: “Moto akobika bobele na lipa te, kasi na Liloba
nyonso oyo ebimakaka na monoko na Nzambe.” Boye, mokolo
na mokolo, tosengeli koyekola Biblia. Bato mosusu bayekolaka
Yango ata moke te. Bamosusu bazuaka Yango mbala mibale to

misato na mobu. Kasi, mondimi ya solosolo, oyo akóli mpenza na
molimo, atángaka Biblia na yemokolo namokolo, mpe asololaka
náNkolo. Ya solo. [Malobamazangi na eteni oyo ya bande—Mok.]
Asengeli kosala yango. “Moto akobika bobele na lipa te, kasi na
Liloba nyonso oyo ekobimaka na monoko na Nzambe.”
98 Sikawa, ntina mosusu oyo toliaka, ezali mpo na kokémbisa
nzoto na biso kotelemela makono. Soki olei te, mpe otiki ete
nzoto na yo élemba, na bongo ekoki kozua makono. Makono
ekokóta na makila, na ntango wana esili mpo na yo. Soki makila
na yo ezali makasi mpe peto te, ee, na boye bokono ekokóta
mbala moko na kati ya makila na yo. Boye osengeli kolia bilei
ya malamu oyo esengeli mpo makila na yo ézala ntango nyonso
malamu. Soki te, okobéndamakono na nzoto. Yango nde likambo
ná Baklisto ebele.
99 Lokola milóna ekolaka na kati ya ndako yamolunge. Boyebi,
soki ozui molóna oyo euti na ndako ya molunge, osengeli
kobémbelisaka yango. Eyebi makambo ya ntango te. Eyebi
kongenga ya moi te ná nyonso wana, bazalaki kozipa mpe
kobémbelisa yango. Mpe yango nde likambo ná Baklisto ebele
ya maloba, bazali milóna ya ndako ya molunge. Ya solo, mikrobe
nyonso elandaka yango! Boyebi, kaka ba—ba…Kaka milóna
ya—ya botaú nde basengelaka komwangisela yango nkisi, to,
milóna oyo esangisámá.
100 Boyebi, soki ozui ngombe ya Hereford mpe otiki yango na
matiti, mpe soki otiki ngombe ya longhorn kuna, ngombe oyo ya
longhorn ekoki komilukela nzela mpo ezali ngombe ya solosolo.
Kasi soki ozui ngombe ya Brangus to ya Hereford, oyo euti na
kosangisama, mpe oyo esangámi, ezali ngombe kitoko ya kotala
na miso, ya solo, ezali monene mingi mpe na nzoto kolongono
mpenza, kasi soki otiki yango na matiti, ekoki komilukela nzela
te. Ekokufa! Esengeli kobémbelisama. Bomoni?
101 Mpe yango nde likambo lelo, tozali na Baklisto oyo balátaka
kitoko koleka, ba-losambo ya minene koleka, mpe bazali ko—
kotánga mingi, likindo mingi, kasi basengeli ntango nyonso
kobémbelisa bango, osengeli komona makambo lokola bango,
soki te ozali komona ata moke te. Eloko oyo tosengeli na yango
ezali Baklisto ya solosolo, baoyo babotami na nsé na Makila
ya Nkolo Yesu, baoyo babíkaka uta na likindo ya lingomba te,
kasi uta na Liloba na Nzambe, elambo elongo ná Klisto. Liloba
ezali kokóta kati na mondimi, nzoto na ye ya—ya molimo ezali
kokémba. Azali bebé ya ndako ya molunge te!
102 Motei moko alobaki lelo, nayokaki ye, alobaki yango na
radio moko, alobaki ete ntango akómaki na etúka oyo, azalaki
na mpasi makasi ya sinus, mpe bazaláki koloba na ntina na
lipasó. Mpe balobaki ete bakosala boye na boye, ete bakopasola
ye mpe bakosala lipaso, mpo na kolongola eteni ya ba-glande
ya sinus, elingaki kozindisa elongi na ye na kati, mpe bongo

na bongo ndenge wana. Mpe alobaki ete azaláki komela nkisi
ebele mpenza. Emonanaki lokola asengelaki komela bankisi
mingi mpenza. Kasi ntango akómaki epai ya monganga moko
malamu ya Moklisto, monganga yango alobaki: “Tóbosana nkisi
mpe tóbosana lipasó, mpe tókémbisa nzoto yango mpo ékoka
kotélemela sinusite.” Yango nde!
103 Likambo nini esalaka ete bato bábika lisusu ntango molai
te ndenge bamesánáká? Tosengeli kozua tonga mpo na eloko oyo
mpe tonga mpo na eloko oyo wana, mpe komimwangisa nkisi ya
ndenge na ndenge na nzoto na biso. Esálaka nini? Ekómisaka
biso petepete, minene, bílemba, ntina te. Na ntango oyo moto
ya ntango ya kala…Ee, tokomi kozua malali nyonso maladi.
Sikawa bakómi kobélamaláli oyo ekoki kobélama tempe nyonso
wana.
104 Nakómaki na Afrika, nakokaki kozua mángwele ya malaria
te. Kasi soki ngungi oyo epesaka malaria ékitaka na loboko na
ngai, nalingaki kozua malaria. Ngungi yango esalaka makelele
te, mpe okoyeba na mpasi. Ekitaka na loposo, ekitaka na yango
pete, mpe esili, ozui yango. Soki otikali na bomoi, okozala na
yango mibu zomi na mitano. Na nsima mbala mosusu okokufa
ná yango. Mpe bakóló-mboka bazalaki na kati ya mwa bandako
na bango, ná ba-ngungi na makolo mobimba, bazalaki bolumbu.
Bangungi koswáká bango, bangungi oyo epésaka malaria, kasi
ezalaki kotungisa bango te. Mpo na nini? Bakokaki lisusu kozua
yango te. Basilaki kokatama mángwele ya Nzambe.
105 Mpe yango nde likambo ná bato lelo. Yango nde likambo ná
lingomba. Tozui mangwele mingi ya bana ná likindo ya bato, na
lolenge ete tomwangiselami nkisi nzoto mobimba. Oyo tosengeli
na yango ezali mángwele ya Nzambe na nzela ya Liloba yaNkolo
Nzambe. Moto akobíka mokolo na mokolo na Bilei ya lolenge
wana, mpo na kokémbisa elimo na ye yamangwele yamakono ya
molimo oyo etondi mpe ezali kopalangana na mboka mobimba.
Nakomáki makambo mingi na ntina na yango, kasi nasengeli
kokáta.
106 Sikawa, bómikémbisa, bómilengela mpo na mángwele.
Sikawa, tobíkaka ná yango, banzoto na—na biso esengeli kozala
na yango. Soki te, na bongo makono ya ndenge na ndenge
ekobéta biso. Mpe Liloba na Nzambe, wana tondimi Yango mpe
toyambi Yango na nzela na elambo: “Nkolo, Liloba na Yo ezali
Solo.”
107 “Lingomba na ngai elobaka ete moto azali na ntina ya
kobótama mbala mibale te. Balobaka: ‘Kopesana mbote ya
loboko nde kobótama mbala mibale.’ Balobaka: ‘Komwangisa
mai.’ Balobaka makambo mosusu nyonso oyo, ete: ‘Ezali yango,
Tata, Mwana mpe Molimo Mosanto.’” Kasi Biblia elobi ete
tóbatisama na Nkombo na Yesu Klisto. Bomoni? Sikawa, kende
liboso ná batonga oyo esalemi na bato soki olingi, okokóma

Moklisto oyo asalemi na bato. Bomoni? Oyo wana olingi yango
te.
108 Okoki kozua Bomoi te, soki na nzela na Klisto te. Sikawa
Liloba na Ye esálaka eloko nini? Ekémbisaka nzoto na biso ya
molimo, epesaka yango makasi, wana tozali na lisangá ná Ye,
mpo na kotelemela zabolo.
109 Okoloba: “Ndeko Branham, olobi nini na ntina na ‘kosolola
kati na Liloba na Ye’?”
110 Iyo, Azali Liloba. “Na ebandeli Liloba azalaki, mpe Liloba
azalaki elongo na Nzambe, mpe Liloba azalaki Nzambe. Mpe
Liloba akómaki mosuni mpe afandaki elongo na biso.” Mpe
tosengeli kolia nzoto na Ye. Na bongo nzoto na Ye ezali Liloba na
Ye, mpo Ye azali Liloba. Mpe Alobaki, na Santu Yoane 15: “Soki
boumeli kati na Ngai, mpe elambo na Ngai, Liloba na Ngai,
eumeli kati na bino, na bongo bokoki kosenga oyo bolingi, mpe
ekopesamela bino.” Ezali yango mpenza. Ezali ya solo. Bomoni,
bósenga oyo bolingi!
111 Ozali kosala nini? Ozali kokémbisa nzoto na yo, kozua
mangwele ya…Soki moto moko ayei koloba: “Oh, lingomba
na biso endimaka likambo ya kogánga te.” Bomoni, yo okémbá.
Nini? Ozwi elambo kati na yo, Liloba. Mpe okátámá mangwele
na yango. Soki bolema moko boye ekoti, ezali nini? Soki ezángi
Liloba kati na yango, na bongo ndimísáma mpenza ete ezali
lokuta. Ata ezali komonana likambo ya solo ndenge nini, soki
ezali Liloba te, tika yango pembeni. Ya solo, tika yango pembeni.
Ata esáli eloko nini, esengeli kokokana na Liloba!
112 Na libondeli, ndenge nazalaki koloba maloba ya Mika oyo
atelemaki wana, bótala, emonanaki mpenza likambo moko ya
malamu, Yisraele ezalaki wana, mpe eteni ya mabelé wana
ezalaki ya bango. Bapaya wana bakótáki kuna mpe babótolaki
bango yango mpe basilaki kotonga ba-ndako na bango moko,
mpe bafándaki na eteni ya mabelé oyo Nzambe apesáká bango.
Boye, emonanaki lokola basakoli ya Baebele nkama minei wana
bazalaki na elonga. Kasi, boyebi, Yosafata azalaki na elokomoko
oyo ezalaki ya molimo, alobaki: “Ozali na mosusu te?”
113 Alobaki: “Nazali na mosusu, kasi,” alobaki, “nayinaka ye.
Eloko bobele moko ye asalaka ezali kosakola mabe.”

Alobaki: “Kende kozua ye mpe tóyoka ye.”
114 Mpe ayaki wana, alobaki: “Kende, kende kuna, kasi namoni
Yisraele kopanzana lokola bampate bazángi mobateli.” Na
nsima alobaki emononeli na ye.
115 Sikawa, ya nani nde ezali solo? Emonanaki lokola basakoli
nkama minei bazalaki na elonga. Bato nkama minei oyo
bayekolaki malamu, balobi: “Kende, Yawe azali na yo.”
Sedekiya azalaki ata na—na—na—azalaki na…Sedekiya
asálisaki máseke mibale ya ebende. Alobaki: “Na nzela na

yango nde bokobengana bapaya yango na mboka.” Na ntembe
te, azalaki na elonga. Ayebaki ete azalaki na elonga. Kasi,
bomoni, azalaki na libunga.
116 Mpe awa, Mika, moto moko atélemelaki bato nkama
minei, mpe alobaki: “Soki okei kuna, Yisraele bakopalangana,
ekozanga mobateli-mpate.”
117 Mpe bamosusu balobaki: “Kende, Yawe azali na yo!”
Sikawa, na ndenge makambo ezalaki, bazalaki koloba solo,
mboka yango ezalaki mpenza ya Yisraele. Kasi Liloba ya Nkolo
esilaki kokweisa Akába, boye ndenge nini Nzambe akokaki
kopambola oyo Asilaki kokweisa?
118 Tokómi wana lelo. Bomoni? Liloba ya boyokani ezalaki kati
na Mikaya. Sikawa, soki ozali kosolola ná Nzambe na koliáká
elambo ya solosolo, mpe molimo na kati na yo ezángi boyókani
ná Liloba oyo, ozali kosangana ná Nzambe te, ozali kosangana
ná milimo mabe. Mpe bayebi komekola mpenza! Biblia elobaki:
“Na mikolo ya nsuka bakopengwisa, tóloba, ata Baponami
mpenza, soko nde ekokoka. Kasi likoló ná nsé ekoleka, kasi
Liloba na Ngai ekoleka te.” Mpe soki…Polo alobaki, na
Bagalatia 1:8: “Soki mwanje na likoló ateyi nsango mosusu
libanda na Oyo bosili koyoka, álakelama mabe.” Ata mwanje!
Na lingomba ya ebandeli, ntango bato wana, lokola Santu
Martin, Irénée, bato ya bulee wana, ntango zabolo amonanaki
lokola mwanje ya pole. Kasi, bótala malamu, akozala mwamoke
libanda na Liloba.
119 Amonanaki epai ya Eva lokola mwanje ya pole, ayebisaki
ye: “Na ntembe te, Nkolo alobaki boye, Nkolo alobaki boye,”
kasi ayókanaki ná Nzambe te, kino na nsuka mpenza. Mpe
lolenge wana nde boyokani ya lokuta esálemaka lelo. Ntango
bato bakanisi ete bazali kosámbela Nzambe, mpe babóyi kotósa
Liloba, ezali boyokani ya lokuta.
120 “Soki boumeli kati na Ngai, mpe Liloba na Ngai eumeli
kati na bino, na bongo bósenga oyo bolingi,” bomoni, “mpe
ekosalema.” Sikawa, ekoki te kosimba mbala moko, bongo
ésimba te mbala oyo elandi. “Soki boumeli kati na Ngai, mpe
Maloba na Ngai eumeli kati na bino,” elingi koloba, kotikala
wana. Koumela elingi koloba “kopema wana, kotikala kaka
wana.” Iyo, e—ezali mángwele na makono ya masumu.
121 Sikawa, nakosilisa na koloba liloba moko oyo sikawa, liboso
tókende na mésá ya elámbo. Makila ná Nzoto ya Nkolo, oyo
esangisami ná kondima, yango nde Makila ná Nzoto, yango nde
Molimo ná Liloba, oyo esangisami ná kondima, epesi Bomoi ya
Seko. “Ye oyo akolia Mosuni na Ngai mpe akomela Makila na
Ngai azali na Bomoi na Seko, mpe Nakosekwisa ye na mokolo ya
nsuka.” Yango mpenza. Ezali nini? Elambo ya Nkolo. Liloba ná
Molimo, Bomoi yango ezali na kati ya Makila, Liloba ná Molimo
epesi Bomoi na Seko, na nzela ya kondimela Nkolo.

122 Libondeli na ngai yango oyo, wana nazali komona nsuka
kobelema mpe komona ete, na miníti moko to mosusu, likambo
moko ekoki kosalema, mpe nayebi ete totikali lisusu mosika te
na Boyei na Nkolo:

Nkolo, na bongo na Nkombo na Nkolo Yesu, Mwana na
Nzambe, tika ete názua Liloba, Mopanga, mpe nápepa Yango na
kondima nyonso oyo nazali na yango,mpe nápasola nzela na ngai
katikati na banguya nyonso ya milimo mabe, kino námona Yesu,
na nzela na kosangana na Liloba na Ye.
123 Bósangana ná Liloba na Ye. “Soki boumeli kati na Ngai,
mpe Liloba na Ngai eumeli kati na bino, na bongo bósenga
Ngai eloko oyo bolingi mpe ekopesamela bino.” Kitoko mingi!
Wana nde elambo ya solosolo ná LilobampeMolimo, ná kondima
mpo na kopepa Yango elongo, ete: “Bósenga oyo bolingi, mpe
ekopesamela bino.” Tóbondela.
124 ENzambe TataMosanto ya ngolu ná lokumu,NGAINAZALI
ya monene, El-Shaddai, epai na Abraham. E Nzambe, elambo
monene oyo ya Nkolo epésaka mpenza Bomoi na Seko, mpe
ekátaka mángwele na lolendo, Ekataka mpenza mangwele na
kozanga kondima, Ekátaka mángwele ya masumu ya mokili!
Ezali elambo, ná bolingo ya Nzambe mpo na Tata na biso na
Likoló. Mpe na nzela ya boyengebene ya Yesu Klisto biso tozui
makoki ya koya na mésá oyo. Mpe tobondeli, Nkolo, ete Ópésa
makoki yango na moko na moko na biso na mpokwa oyo, kati na
Molimo. Limbisa biso. Mpe tolingi ete banzoto na biso yamolimo
ékóla. Tozali na ntina ya kokóta na lingomba to denomination
moko boye te. Tolingi kotonga nzoto ya molimo, na kokatama
mángwele ya masumu, kino na esika oyo mposa ya kosala mabe
ézala lisusu te, mpe na esika oyo Molimo Mosanto ákoka kozua
Liloba na Ye Moko ná bibebu na biso, mpe áloba Yango mpo
ézala ya sika mpenza ndenge Elobamaki mokolo wana, mpo
Ezali Molimo moko oyo ezalaki kati na Nkolo Yesu. Nabondeli,
Tata, ete Ópesa biso yango.
125 Bangonga ezali kosila. Toyebi te ntango nini moto ya nsuka
akobikisama. Kasi nabondeli na mpokwa oyo, Nkolo, soki ezali
na baoyo awa oyo bayebi Yo te lokola Mobikisi na bango, tika
ete bámona Yo na mpokwa oyo, wana bakoya na mai ya libatisi,
lokola ekaniseli, mpo na kotatola na lisanga ya bandimi oyo
ete bandimi lisoló yango, ete Yesu ya Nazarete abótamaki na
mongondo Maria, mpe abomamáki, abákamaki na ekulusu na
Ponce Pilate, mpe asékwisamaki na Nzambe mokolo ya misato,
mpe afandi na loboko ya mobali ya Bonene na Ye, na mpokwa
oyo, azali ntango nyonso na bomoi mpo na kolobela biso.
126 Sálá, Nkolo, ete moto moko yango, oyo akotosa mibeko
ya Biblia: “Bóbongola mitema, moko na moko na bino, mpe
bóbatisama na Nkombo na Yesu Klisto mpo na bolimbisi ya
masumu na bino. Mpamba te nkombo mosusu ezali te na nse

ya Lola, oyo epesami na bato, oyo bosengeli kobikisama na
yango.” E Nzambe, tika ete bato bámona bosembo na yango,
mpe Liloba oyo ekweyaka te: “Nkombomosusu ezali te na nsé ya
Lola, oyo epésami na bato, oyo bosengeli kobikisama na yango,
bobele na Nkombo na Yesu Klisto.” Yango wana, ntóma alobaki:
“Bóbongola mitema, moko na moko na bino mpe bóbatisama
na Nkombo na Yesu Klisto mpo na bolimbisi ya masumu, mpe
bokozua likabo ya Molimo Mosanto. Mpamba te elaka yango
ezali mpo na bileko nyonso, baoyo nyonso Nkolo Nzambe na biso
akobenga.” Sálá, Nkolo, ete bato mingi bábéngama na mpokwa
oyo.
127 Mpe elobamaki lisusu, na Nkolo na biso ete: “Moto moko
te akoki koya epai na Ngai soki Tata na Ngai abendi ye te,
mpe baoyo nyonso Tata asili kopesa Ngai bakoya epai na Ngai.
Bampate na Ngai bayókaka Mongongo na Ngai.” Mopaya, mpe
soki mopaya moko alobi, mongongo oyo elongobani na Makomi
te, noki-noki bampate bakoyeba yango. E Nzambe! Mpe soki
ezali Mongongo na Yo, Biblia, oyo Yango elobi, bampate nyonso
bakoyoka Yango, mpo Ezali Bilei ya bampate. Bauti kosangana.
Bayebi lolenge ya Bilei oyo Tata aleisaka bango. “Moto akobika
bobele na lipa te, kasi na Liloba nyonso oyo ekobimaka na
monoko na Nzambe.” Sálá, Nkolo, ete bato mingi bámona,
básosola mpe báya epai na Yo na mpokwa oyo.
128 Baoyo bazangi Molimo Mosanto, tika ete bápusa yango na
ngonga mosusu te. Ntango mosusu ngonga ekosila koleka nsima
na ngonga mosusu. Ntango mosusu bakozala lisusu awa te.
129 Mpe, Tata, wana tosangani zinga-zinga na mesa sikawa mpo
na kolia etaliseli ya nzoto na Yo oyo ebukanaki, tobondeli ete,
soki lisumu ezali katikati na biso, Nkolo, limbisa biso. Olobaki:
“Ntango bokosangana, bózelana bamoko na bamosusu.” E
Nzambe, soki lisumu moko ezali kati na eyanganelo oyo, ata
esika nini, nabondeli ete Makila na Yesu Klisto ékabola mobali
yango ná lisumu na ye, to mwasi yango, elenge mobali to
elenge mwasi yango. Mpe, Tata, nabondeli mpo na ngai moko,
ete Ókababola ngai ná ntembe nyonso, ná lisumu nyonso, ná
kozanga kondima nyonso, na nyonso oyo…Toyebi ete kozanga
kondima ezali lisumu. Yango nde lisumu bobele moko oyo
ezalaka. “Ye oyo akondima te asili kokweisama.” Mpe lisumu
bobele moko oyo ezalaka, ezali kozánga kondima Liloba na
Nzambe. Mpe, Tata, soki kozanga-kondima moko ezali kati na
ngai, limbisa ngai, E Nzambe, kútu ezali mingi, mpe nabondeli
ete Ólimbisa ngai. Limbisa eyanganelo na ngai oyo Opesaki ngai
na mpokwa oyo, mpe leisa bango na Liloba. Kokisa yango.
130 Mpe, wana tozali kolia bikaniseli mike oyo, ya nzoto oyo
ebukanaki, ya Ye Oyo asekwaki longwa na bakufi mpe azali na
bomoi libela na libela katikati na biso, tika ete tóyamba elámbo
uta na Ye, Nkolo, kosangana ya Molimo Mosanto. Kokisa yango,
Tata. Tosengi yango na Nkombo na Yesu. Amen.

131 Sikawa, mpo na bino baoyo bosengeli kokende mpe bokoki
kotikala te na miníti zomi na mitano ya mosala ya elambo…
Tozali bato mingi te, baoyo tokolia elámbo. Ezali elámbo oyo
ekangámá te. Ezali mpenza mpo na mondimi nyonso oyo azali
Moklisto. Nzambe akátá ndelo te katikati na ba-Batiste ná
ba-Metodiste, mpe bongo na bongo. Biso nyonso, na Molimo
moko, tobátisami kati na Nzoto moko, mpe tozali bana-mboka
ya Bokonzi na Nzambe. Mpe soki moto moko azali katikati
na biso, oyo azali mopaya, ngai nazalaka awa mingi te, mpe
nayebi te nani asámbelaka awa mpe nani asámbelaka awa te.
Bómikanisela, ata osámbelaka na lingomba nini, etali yango
ata moke te. Kútu, Lingomba ezali bobele moko, mpe bakótaka
Kuna te, babótamaka Kuna. Ya solo. Babótamaka na Lingomba
ya Nzambe yango. Mpe tobondeli ete óyamba Klisto na mpokwa
oyo, ósangana ná Ye wana tokomikanisela nzoto na Ye oyo
ebukanaki, ná biloko mike oyo tokolia, ya pásika, mpe tika ete
Nzambe ámwangisa mitema mpe lisosoli na biso ná Makila.
132 Sikawa, bakoya na elambo, mpe tokotánga sikawa na
Bakolinti ya Liboso, mokapo ya 12. Mpe tokolia elambo
mbala moko nsima na yango, mpe totii motema ete Nzambe
akopambola bino mingi koleka. Bongo, kaka na ntango
tokosilisa kotánga yango, to liboso tótánga yango, soki osengeli
kokende, ee, okoki kobima na kimia. Na bongo bózala lisusu
elongo na biso mokolo ya Misato na mpokwa, ná mokolo ya
Lomingo na ntongo mpe mokolo ya Lomingo na mpokwa. Soki
okoki kotikala mpo na kolia elámbo elongo na biso, tokosepela
mingi soki osali bongo. Bongo mbala moko nsima na yango,
ekozala Nkolo…ekozala mosala ya libatisi, ekosalema nsima
na miníti pene na zomi na mitano, to ekoleka ntuku mibale te,
nabanzi. Bakolinti ya Liboso, mokapo ya 11, molongo ya 23.

…yango ezuaki ngai epai na Nkolompe epesaki ngai
bino ezalaki ete, Na butu wana ekabamáki ye…Nkolo
Yesu akamati lipa:
Mpe esili ye kopesamatondi, abuki yango,…alobi ete,

Bózua, mpe bólia: oyo ezali nzoto na ngai mpo na bino:
bósalaka boye mpo na ekaniseli na ngai.
Bobele bongo na kopo, mpe nsima na kolia, alobi ete,

Kopo oyo ezali kondimana na sika kati na makila na
ngai: bósalaka boyembala nambala ekomela bino yango
mpo na ekaniseli na ngai.
Zambi mbala na mbala ekoliaka bino lipa oyo mpe

ekomelaka bino kopo, bozali kosakola kufa na Nkolo
kino ekoya ye.
Boye soko nani akolia lipa oyo te…soko nani akolia

lipa, soko akomela kopo na Nkolo na motindo mobongi
te, azali na ekweli na ntina na nzoto mpe na makila na
Nkolo.

Tika ete moto amitala ye mpenza, mpe bongo ália lipa
yango mpe ámela kopo yango.
Zambi ye oyo akoliaka mpe akomelaka na motindo

mobongi te, akomiliela mpe akomimelela ekweli, soko
akososola nzoto na Nkolo te.
Yango wana mingi kati na bino bazali na malali mpe

na bolembu,…bamosusu basili kokufa.
Soko nde tokomisosola, tokozua ekweli te.
NdewanaNkolo akosambisa biso, tozali kozua etumbu

boye ete tokweisama esika moko na mokili te.
Bongo, bandeko na ngai, ekoyangana bino mpo na

kolia, bozilisanaka moto na moto moninga na ye.
133 Sikawa, moko na moko na biso ábondela mwa moke
na kimia, bóbondela mpo na ngai wana nazali kobondela
mpo na bino. [Ndeko Branham abondeli na mongongo ya
nse—Mok.]…?…

Kokisa malómbo oyo, Nzambe na-Nguya-nyonso. Límbisa
biso mabe na biso, biso mpe tolímbisi baoyo basalaki biso mabe.
Tosengi yango na Nkombo na Yesu Klisto. Amen.
134 Biteni mike oyo, ezali lipa kascher, esalemi kozanga mafuta,
bikelá-kela, mpe bongo na bongo, ezali kotalisa nzoto ya Nkolo.
Ezali libúngutulú te, ebukani biteni-biteni. Ezali mpo ezali
kotalisa nzoto na Ye oyo ebukanaki, oyo ebukanaki mpo na biso.
Mpe tika eteNzambe ápesamapamboli na Ye namoto nyonso oyo
akolia yango. Sikawa, ezali nzoto yango te, ezali bobele kotalisa
nzoto yango. Ngai nazali na nguya moko te, moto mosusu moko
te azali na yango, mpo na kokómisa yango eloko oyo ekeseni na
lipa. Kaka Nzambe. Mpe yango nde Ayebisaki biso, ete tólia lipa
oyo mpe tómela kopo ya vinyo oyo. Sikawa tógumba mitó.
135 Nzambe na Bulee Koleka, oyo biso tozali basali na Ye, na
Nkombo na Yesu Klisto, bulisa lipa oyo mpo na mosala oyo
esengeli kosala, mpo, wana tokoyamba yango, bómikanisela ete
Nkolo na biso abákamaki na ekulusu; ete nzoto naYe, oyo ezalaki
ya motuya mpe ya bulee, ezuaki ba-mpota, ekotaki banzube ná
bansété, mpo na biso, mpo na nzela na nzoto na Ye oyo ezokaki,
Molimo oyo epesaka biso Bomoi na Seko éya. Tika ete, Nkolo,
wana tozali kolia yango, tózua ngolu mpo na mobembo, ndenge
Yisraele basalaki mibu ntuku minei na lisobe, kasi moto na
bolembu moko te azalaki kati na bango. Tata Nzambe, kokisa
yango, wana tobondeli ete Óbulisa lipa oyo, lipa kascher, mpo
na kosalela oyo yango ekanamaki. Na Nkombo na Yesu. Amen.
136 Kopo ya Kondimana na Sika, Makila. Nakanisi loyembo oyo:

Úta namóná liziba wana na nzela ya kondima
Oyo mpota na Yo ezali kobimisa,
Bolingo ya lisiko ekómá mokonza na ngai,
Mpe ekozala bongo kino liwa na ngai.

137 Ntango namonaka makila oyo, mbuma ya vinyo, makila ya
mbuma ya vínyo, nayebi ete etalisaka Makila oyo ebimaki uta
na nzoto ya Nkolo Yesu. Tika ete moto nyonso oyo akomela
yango ázua Bomoi na Seko, maladi ébima na ba-nzoto na bango,
kolemba mpe bolembu, minyoko étika bango, zabolo (na lolenge
nyonso) átika bango, mpo bázua makasi mingi, bokolongono na
nzoto mpe Bomoi na Seko, mpo pole na bango éngenga liboso na
ekeke ya nkanza mpe ya ekobo oyo tozali kobika kati na yango,
mpo bákumisa Nzambe.
138 Tata naLikolo, topesi Yombuma ya vínyo yango. NaNkombo
na Yesu Klisto, búlísá yango, mpo étalisa Makila ya Mwana
na Yo, Yesu, kati na Yango nde tozali na: “Azokisami mpo na
masumu na biso, na mapipi na Ye biso tobikisamaki.” Sálá,
Nkolo, ete Bomoi éya epai na biso, Bomoi na Seko na kofuluka
mingi, mpo tókoka kosalela Yo malamu koleka, tózua makasi
mpe bokolongono ya nzotompo tókende bipai na bipai, esika oyo
tokoki kosalela Yo, esika nyonso oyo Okobenga biso. Pesa biso
mapamboli yango, tobondeli na Nkombo na Yesu. Amen. 

Liyebisi ya makoki ya mokolo­eloko

Makoki nyonso ekopesama na ndingisa. Búku oyo, ekoki kozala
imprimé namasíni ya ndakompo na yomoko to kokabama, ofelé, lokola
esalelo mpo na kopalanganisa Nsango Malamu ya Yesu Klisto. Búku
oyo ekoki kotekama te, koyíkanisama te, kotiama na site internet te,
kobombama mpo na kolukaluka te, kolimbolama na nkota mosusu te,
to kosalela yangompo na kosengamisolo te, kozanga ndingisa ekomami
mpenza na Voice Of God Recordings®.
Soki olingi koyebamakambomosusu to kozua bisalelomosusu, komélá:

P.O. BOX 950, JEFFERSONVILLE, INDIANA 47131 U.S.A.

